Імя Алены Васільеўны Чыбісавай добра вядома настаўнікам Бялыніцкага краю, бо гэты малады педагог паказвае ўрокі высокага педагагічнага майстэрства, выкарыстоўваючы інавацыйныя тэхналогіі як па прадмеце (інфарматыка), так і ў сваёй пасадзе намесніка дырэктара па вучэбнай рабоце. Невыпадкова ў гэтым годзе Алена Васільеўна стала пераможцай раённага конкурсу “Настаўнік года”. У чым сакрэт яе поспеху?


Перш за ўсё ў высокай адукаванасці і кампетэнтнасці па прадмеце. Вучні адчуваюць яе натхнёнасць і апантанасць інфарматыкай, з задавальненнем працуюць на кожным уроку, імкнуцца спасцігнуць гэты новы прадмет сучасны прадмет. Абыякавых у Алены Васільеўны проста няма, бо ў класе пануе атмасфера ўзаемаразумення, добразычлівасці і творчасці.


Патрабавальнасць да самой сябе, самаадукацыя, разнастайнасць інтарэсаў, любоў да людзей і жыцця вылучаюць педагога.


Ёй лёгка знайсці агульную мову і з дзецьмі, і з настаўнікамі, бо жыццёвае крэда Алены Васільеўны Чыбісавай –– аптымізм, творчасць, чалавечнасць. Яна –– яе вялікасць Асоба ў адукацыі. Менавіта такія людзі вызначаюць рух наперад, паказваючы прыклад самаадданасці і любові да сваёй справы.

Настаўнік беларускай мовы і літаратуры

вышэйшай катэгорый, настаўнік-метадыст,

кіраўнік Школы перадавога вопыту

Астаф’ева Вольга Яфімаўна 

